
 Сценарий

 Саҥа дьыл аптаах күнэ

Сыала:      О5олор  күүппүт  бырааhынньыктарын  үөрэр-дуоhуйар  гына  өрө 
көтөҕүүлээхтик ыытыы. Оҕолор бэйэлэрэ кыттар, астына кытталларын ситиhии.

Кыттар оруоллар:
Ыытааччы-Зинаида Лаврентьевна
Клоун 1- Надежда Анатольевна
Клоун 2- Александра Ивановна
Аптаах киьи-Аина Алексеевна

Туттар  тэриллэр:  Сымыыт,  конфетти,  музыкальнай  инструменнар,  мээчик,  обруч, 
ленталаах палочка, 2 хаар мээчик (кыра, улахан), аптаах коруопка, дудочка,  эриэн үөн, 
коробкалар подароктар.

Ыытааччы: Зал саҥа дьыл бырааһынньыгар киэргэтиллэн турар.  Өрө көтөҕүүлээх музыка 
(ырыа: «Аптаах сана дьыл») тыаһынан о5олор киирэллэр Устуулларыгар баран олороллор.

Саҥа дьылынан!
Саҥа дьолунан!
Күндү оҕолор уонна ыалдьыттар.
Саҥа дьыллааҕы көрү-нары
Саҕалыырбын көҥүллээҥ!
Ойуур тыабыт мааныта
Харыйачаан, дьэ кэллэ,
Саҥа дьылга, үөрүүгэ
Оҕолору ыҥырда!

                            Ырыа «Саҥа дьыл»- хор

Клоуннар:  Циирк!
  - Бугун эрэ, бугун эрэ! Аан бастаан биьиэхэ циркэ ыалдьыттыыр!
 Бугун эьигини күүтэр үөрүү-көтүү, көр-күлүү, аптаах тугэннэр!

Фокусник:  
Көрүҥ эрэ,тулабытын. Барыта кэрэ, барыта үөрүү, барыта аптаах. Саҥа
дьылтан бары туох эрэ дьиктини күүтэбит. Оннук буолбат дуо, оҕолор? Дьэ, мин билигин 
эһиэхэ оннук дьиктини көрдөрүөм.
1 фокус — Конфетти.
Фокусник  ытыһыгар  сымыыт  көрдөрөр.  «Фокус,  мокус,  труля-ля»  диэн  үстэ 
хатылыы–хатылыы  ытыһыгар  хум-хам  тутар,  аалар.  Ытыһыттан  араас  дьүһүннээх 
конфетти түһэр. (Кистэлэҥэ: сымыыт иһин сүөкээн, хайаҕас оҥорон конфетти куталлар)



Ыытааччы: Циркага көрсүн биьиги гимнастарбытын!

Гимнастар (Уолаттар)

Ыытааччы: Кыра кыргыттар толорууларыгар музыкальнай инструменнарынан 
оонньууллар

Музыкальнай инструменнарынан оонньууллар- кыра группалар      Айкуо Е., 
Айнара С., Настя В.

Клоун: Дьэ эрэ билигин бу обруч иьигэр ким элбэх хаары бырагар эбитий?
Оонньуу: «Аптаах обруч»

                Ырыа «Кыьын уратыта» - Илона С., Арианна Б.

Ыытааччы: Биһиэхэ кыра ыалдьыттар циркаттан куобахтар кэлбиттэр. Ытыс тыаьынан 
көрсун куобахтары!

       Куобахтар үнкүүлэрэ- кыра группалар Айкуо Е., Айнара С., Настя В.

1 клоун: Кыһын кэлбитэ үчүгэйиин! Хаар бөҕөтө туспут!
2 клоун: Дабаай, Хаар киһитэ оҥоруохха!
(Сыана кэнниттэн маҥан мээчиктэри төкүнүтэн таһаараллар. Мөккүһэллэр)
1 клоун: Уаай, наһаа улахан төгүрүгү оҥордум!
2 клоун: Суох! Мин төгүрүгүм улахан! Оҕолор, ким хаар төгүрүгэ улаханый?
(Оҕолор этэллэр.)
2 клоун: Чэ, Хаар киһибитин оҥоруохха!

Ырыа «Кыһыҥҥы оонньуулар»- уолаттар

Фокусник:
2 фокус — Аптаах хоруопка.

 Бу хоруопканы көрүҥ эрэ.  Туох да суох, кубус-кураанах дии. Хоруопканы таҥаһынан 
сабабын уонна аптаах тылбын үстэ этэбин «Фокус, мокус, труля-ля!». Оп-паа... Туох баар 
эбитий?  (Кистэлэҥэ:  2  тэҥ иннинэн арыллар  хоруопканы көхсүлэринэн  килиэйдээн  ис 
өттүлэрин хара өҥүнэн кырааскалыыллар.  Биирэ кураанах,  биирэ бытархай маллардаах 
буолар.)

Ыытааччы: Кырдьык да олус дьикти дии, оҕолор. Махтал буоллун, көрдөөх фокусникка

Ыытааччы: Көрсүн ленталаах гимнастика

                        Үнкүү «Хаар үнкүүтэ» - Илона С., Арианна Б
Ыытааччы: Көрсүн республиканскай конкурс кыттааччытын Старостин Дамиры.

Ырыа «Кыракый тугутчаан»- С.Дамир

Аптаах киьи дудочкалыыр, эриэн үөн тахсар.
Кэлэр сылбыт бэлиэтин көрсүөххэйиҥ! Эриэн дьүьүннээх, эриллэн эргийэн кэллэ биьиэххэ!

(Көрдөөх музыка доҕуһуолунан)
Эриэн уон: Саргылаах Саҥа дьылбыт



          Салаллан кэлбитинэн,
          Күүтүүлээх кэрэ кэммит
          Күлүмүрдээн кэлбитинэн!
          Дорооболоруҥ, оҕолор —
          Кырачаан кыргыттар уонна уолаттар!

                      Ункуу «Новогодние игрушки»

Ыытааччы: Сырдык санаа сыдьаайыаҕын, дьол-соргу тосхойдо, ылбаҕай ырыа дьиэрэйдэ,  
ким эрэ суох ээ биһиэхэ? Этиҥ эрэ, оҕолор!
Оҕолор: Тымныы Оҕонньор! (Оҕолор Тымныы Оҕонньору ыҥыраллар.)
Ыытааччы: Истиҥ эрэ, чуумпуруҥ —

             Кулгааххытын чөрөтүҥ.
             Айан бөҕөнү айаннаан,
             Кэһии бөҕөтүн көтөҕөн
             Ким биһиэхэ иһэрий?

                       Хотугу муустаах акыйаантан,
             Силлиэ-буурҕа аргыстаах,
             Халыҥ хаар үллүктээх,
             Уһун-киэҥ айан кэнниттэн
             Тымныы Кыһын оҕонньор
             Тиийэн кэллэ биһиэхэ!
(Тымныы Оҕонньор  киирэр.)

Тымныы Оҕонньор:  Дорооболоруҥ,  оҕолор,  ыалдьыттар!  Тымныы туман  быыһынан, 
айан бөҕөнү айаннаан тиийэн кэллим!

Ыытааччы:  Эһэкээммит,  сылайбытыҥ  буолуо,  сынньан,  олор.  Оҕолор  эйиэхэ 
хороводтаан,  хоһоон  этэн  иһитиннэриэхтэрэ.  Чэ  эрэ,  оҕолоор,  Тымныы  Оҕонньорго 
бэлэмнээбит кэһиибитин көрдөрүөххэ.
                             Чэйиҥ эрэ, оҕолоор!

                   Чуор ырыа дьиэрэйдин,
                   Эргичийдин хоробуот!

Хоробуот «В лесу родилась елочка!»
          Оҕолор хоһооннорун аагаллар.

Тымныы  Оҕонньор:  Бэккэ  сынньанным,  үөрдүм-көттүм,  санаам  сылаанньыйда. 
Оҕолорбор кэһиибин үөрэ-көтө түҥэтиим.
Тымныы Оҕонньор: Моьоччугун хаспыта подарога суох эбит! Подарогым ханнаный?

Бары — Хайа? Ханна баарый?

Тымныы Оҕонньор:  Аптаах  киьи  подарокпын аптаан  кээспит,   аны хантан  булабыт. 
Елкага  сурук  баар  буолуохтаах.    (тороппуттэр  быыстарыттан  булан  ылаллар-подарок 
тунэтиитэ).

                                                 Хаатыскага туьуу

Аны билигин атын сиргэ, атын оҕолорго бырааһынньыкка бардым. Эһиил өссө улаатан  
көрсөөрүҥ. Көрсүөххэ диэри!



Ыытааччы: Көрсүөххэ диэри, Тымныы Оҕонньор!
Саҥа  сылбыт,  Саҥа  дьылбыт  дьолу-соргуну  уһаттын,  дьоллоох  олоҕу  кэҥэттин, 
үөрэн-көтөн Саҥа дьылы өссө үчүгэйдик көрсөөрүҥ диэн тураммыт, саҥа сылга көрсүөхпүт 
диэн эһигини атаарабыт!


